
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
আলেকজান্দারের অভিযান Š)Y
আলেকজান্দার দারিয়াসের পশ্চাদ্ধাবন করিলেন না—বস্তুতঃপক্ষে এই ঘটনার দুই বৎসর পরে তিনি আবার দারিয়াসের সম্মুখীন হইয়াছিলেন। এই যুদ্ধে সিরিয়া ও মিশর তাহার করতলগত এবং এই প্রদেশকে সম্পূর্ণরূপে করায়ত্ত ও সঙ্গে সঙ্গে পারসীক সম্রাটেস্ত্রী নৌবাহিনী বিধ্বস্থ করিবার আবশ্যকতা হইয়াছিল। এই উদ্দেশ্য সাধন মানসে তিনি দক্ষিণদিকে ফিনিসিয়ার দিকে অগ্রসর হইতে লাগিলেন। দারিয়াসের রণতরীসমূহ এই ফিনিসিয়ার সমুদ্রতীরবত্তী নগরগুলি হইতেই সরবরাহ হইত। আলেকজান্দার পাৰ্ম্মিনিয়নকে দামাস্কাসে প্রেরণ করিলেন ; এই স্থানেই দারিয়াস ইন্সসের যুদ্ধের পূর্বে তাহার প্রচুর ধনরত্ন রক্ষা করিয়াছিলেন । দামাস্কাস বিনাযুদ্ধে আত্মসমৰ্পণ করিল এবং দারিয়াসের অগাধ ধন মাসিদোনিয়ানগণের হস্তগত হইল। একমাত্ৰ টায়ার ব্যতীত সিরিয়ার উপকূলের নগর সমূহও বিনাযুদ্ধে আলোকজান্দারের বশ্যতা স্বীকার করিল। টায়ার মহাবীরকে সুবৰ্ণ-মুকুট উপহার প্রদান করিলেও, তঁহাকে নগরাভ্যন্তরে প্রবেশ করিতে অনুমতি প্ৰদান করিল না। এই অবিমৃশ্যৈকারিতার জন্য টায়ারকে ভীষণ দণ্ড গ্ৰহণ করিতে হইল । সাতমাস অবরোধের পর আলোকজান্দার ইহা অধিকারকরতঃ ভস্মীভূত করিলেন এবং অধিবাসীদিগকে হত্যা বা বিক্রয় করিলেন । আলেকজান্দারের সামরিক কাৰ্য্যাবলীর মধ্যে টায়ার অধিকারকেই অনেকে সর্বশ্রেষ্ঠ বলিয়া পরিগণিত করেন। ইতিপূৰ্ব্বে টায়ার অজেয় বলিয়া পরিগণিত হইত। টায়ার-দুর্গ সমুদ্র হইতে দূরবত্তী দ্বীপোপরি অবস্থিত ছিল ; ইহার সুদৃঢ় প্রাচীর সমূহ সুউচ্চ ছিল এবং ইহার রণতরীবাহিনী সমুদ্রে আধিপত্য বিস্তার করিত। অধিবাসীরাও অস্ত্র ব্যবহারে সুদক্ষ ছিল এবং এরূপ সুকৌশলে আত্মরক্ষা করিতেছিল যে, অনন্যেপায়

		 এই পাতা শেষ সম্পাদিত হয়েছে ১৩:৪৮টার সময়, ১১ অক্টোবর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

